
18. Frumvarp
til laga um viðauka við lög nr. 29 8. nóvember 1895, um hagfræðiskvrslur.

(Lagt fyrir alþingi 1934.)

1. gr.
Iðnfyrirtæki þau, sem eru tryggingarskyld samkv. lögum nr. 72, 8. sept. 

1931, um slysatryggingar, eru skyld til að láta hagstofunni árlega i té skýrslu 
um magn og verð framleiðslu sinnar, um notkun hráefna og aðstoðarefna, um 
tölu og samanlagðan vinnutima verkamanna og starfsmanna ásamt útborguðu 
vinnukaupi, svo og aðrar upplýsingar um fyrirtækið samkvæmt eyðublöðum, 
sem hagstofan semur í samráði við iðnráð Reykjavikur.

2. gr.
Útgerðir innlendra skipa, sem notuð eru til farþega- eða vöruflutninga, eru 

skyldar til að láta hagstofunni í té skýrslur um hverja ferð skipanna, þar sem 
tilgreind sé í réttri tímaröð hver höfn, sem skipið hefir komið á, ásamt því 
vörumagni, sem það hefir lagt þar á land eða tekið þar til flutnings, svo og tölu 
farþega frá hverjum stað og til hvers staðar. Sama skylda hvílir á útgerðum 
erlendra skipa, sem eru i áætlunarferðum milli hafna hér á landi eða milli Is-



lands og útlanda og ber aðalafgreiðsla útgerðarinnar hér á landi ábyrgð á 
þvi, að skýrslum þessum sé skilað til hagstofunnar i tæka tíð.

3. gr.
Um skýrslur þær, sem um ræðir í 1. og 2. gr. laga þessara, gilda hin al- 

mennu fyrirmæti laga nr. 29, 8. nóvember 1895.

4. gr.
Lög þessi öðlast gildi 1. jan, 1935.

A t h u g a s e m d i r  v i ð  l a g a f r u m v a r p  þe t t a :
Frumvarp þetta er flutt að tilmælum hagstofustjóra, og fylgdi þvi svo 

hljóðandi gréinargerð:
Um 1. gr.

Á iðnþinginu sumarið 1933 var samþykkt svo hljóðandi ályktun:
„Iðnþingið skorar á stjórn landssambands iðnaðarmanna að fá lögunum 

u b í  framleiðsluskýrslur brevtt þannig, að iðnaðarmenn séu skyldaðir að senda 
hagstofunni slíkar skýrslur og undirbúi hagstofan eyðublöð undir þær.“

Stjórn landssambands iðnaðarmanna hefir snúið sér til hagstofunnar með 
ósk um, að hún beitti sér fyrir þvi, að frumvarp um þetta efni yrði lagt fyrir 
næsta alþingi. Hagstofan telur, að það væri mjög æskilegt, að skýrslum væri 
safnað um þetta efni, enda mjög nauðsynlegt, þar sem iðnaður er i allmiklum 
vexti hér á landi. Við manntalið 1930 taldist svo til, að hann framflevtti 14y2% 
af öllum landsmönnum, og má líklega gera ráð fyrir, að það hlutfall hafi heldur 
hækkað síðan. Það er því auðsætt, að framleiðsla þessa atvinnuvegs er ekki litill 
þáttur í þjóðbúskap landsmanna og að það er mikilsvert að geta fylgzt með 
þeim breytingum, sem hún tekur frá ári til árs.

En að fá árlegar skýrslur um alla iðnaðarframleiðsluna er mjög miklum 
erfiðleikum bundið, því að þá yrði að heimta skýrslu af hverjum handverks- 
manni í hversu smáum stíl, sem liann ræki iðn sina. En slík skýrsluheimta 
mundi verða allt of erfið og kostnaðarsöm i samánburði við þann árangur, sem 
vænta mætti af henni. Það gæti í mesta lagi komið til mála að safna slíkum 
almennum skýrslum einstaka sinnum á allmargra ára fresti, t. d. einu sinni á 
áratug, ef til vill samtímis eða rétt á eftir aðalmanntalinu. Þar sem safnað er 
árlegum skýrslum um iðnaðarframleiðslu er það líka regla, að smærstu fyrir- 
tækjunum er sleppt, því að það þykir ekki borga sig að taka þau með.

Fyrir þvi er hér stungið upp á, að skyldan til að gefa þessar skýrslur sé 
að eins látin ná til iðnfvrirtækja, sem eru trvggingarskyld samkvæmt slysatrygg- 
ingarlögunum, en þar fyrir utan falla allir liandverksmenn, sem ekki hafa laun- 
að verkafólk í þjónustu sinni. Er jafnvel líklegt, að rétt væri að takmarka skýrslu- 
söfnunina um iðnframleiðsluna enn meir, svo að sleppt yrði líka smærstu fyrir- 
tækjunum, sem falla undir slysatrvggingarlögin, enda er það í sainræmi við 
það, sem tíðkast á Norðurlöndum, þar sem árlegar framleiðsluskýrslur eru vfir-



leitt ekki heimtar nema af þeim iðnfjTÍrtækjum, sem nota aflvélar eða hafa 
minnst 5 menn í þjónustu sinni. Hér hefir því verið lagt til, að skvldan til þess- 
arar skýrslugjafar hvíli á öllum þeim iðnfyrirtækjum, sem falla undir slysa- 
tryggingarlögin, vegna þess að það er langeinfaldast, en erfitt að setja ákveðin 
takmörk annars, þvi að sömu takmörkin eiga ekki jafnt við í öllum iðngreinum. 
Það ætti líka að vera tiltölulega auðvelt, t. d. í sambandi við tryggingarskýrsl- 
urnar til slysatryggingarinnar, að fá sumar af upplýsingum þeim, sem nefndar 
eru i frumvarpsgreininni, svo sem um tölu verkamanna, vinnutima þeirra og 
kaup, og ef til vill einhverjar fleiri viðvíkjandi starfseminni frá öllum þeim 
fyrirtækjum, sem eru tryggingarskyld, en þar fvrir þarf ekki að heimta af 
smærstu fjrirtækjunum framleiðsluskýrslur, sem ætla má, að þeim yrðu erfið- 
astar viðfangs og ef til vill ógeðfelldastar. Þegar byrjað var í Noregi að safna 
árlegum skýrslum um inðframleiðslu voru að eins heimtar skýrslur af rúmlega 
lA þeirra iðnfyrirtækja, sem voru slysatryggingarskyld, en af þvi, að það voru 
minnstu fyrirtækin, sem gengu úr, þá náðu skýrslurnar samt til nálega % af 
þeirri vinnu, sem unnin var í öllum tryggingarskvldum fyrirtækjum. Hve langt 
vrði gengið hér i þessu efni, vrði að fara eftir því sem reynslan sýndi, að heppi- 
legast væri, og auðvitað mundi hagstofan í þvi efni ráðfæra sig við iðnráð 
Revkjavíkur, sem nú mun mega skoða sem hinn mest alhliða fulltrúa fyrir 
þenna atvinnuveg. Og þar sem öll eyðublöðin eiga að vera gerð í samráði við 
iðnráðið, ætti ekki að vera nein hætta á, að farið vrði of langt i kröfum gagn- 
vart skýrslugeföndum.

En jafnvel þótt framleiðsluskýrslurnar yrðu töluvert takmarkaðar, eins og 
hér hefir verið gert ráð fyrir, þá fer samt aldrei hjá því, að þær mundu hafa 
töluverðan kostnað í för með sér, bæði við eyðublöð, innheimtu þeirra og úr- 
vinnslu, en það ætti ekki að standa í vegi, þar sem hér er ótvírætt um mjög nyt- 
samar skýrslur að ræða.

Um 2. gr.
Lögreglustjórar og umboðsmenn þeirra í lnerri höfn hafa átt að gera ár- 

lega skrá um öll flutninga- og farþegaskip, sem komið hafa á höfnina með 
flutning eða farþega, og senda síðan hagstofunni, og liefir liún gert eftir þeim 
skýrslur um skipakomur. En skrám þessum liefir iðulega verið mjög ábótavant, 
skip liefir vantað á þær og jafnvel stundum heilan hóp skipa (svo sem áætlunar- 
skip þessa eða hins félagsins) og upplýsingar um vöruflutningana (uppskipaðar 
og útskipaðar vörur) meira eða minna í molum, auk þess sem skrárnar hefir 
stundum alveg vantað frá sumum höfnum.

Til þess að bæta úr þessu, virtist hagstofunni það ráðlegast að leita þessara 
upplýsinga, að því er áætlunarskipin snerti (svo sem skip eimskipafélags ís- 
lands, sameinaða gufuskipafélagsins danska, Bergenska gufskipafélagsins, 
strandferðaskipin o. fl.) og innlend flutningaskip, heint hjá útgerð skipanna eða 
aðalafgreiðslu þeirra hér á landi, þannig að gerð væri sérstök skýrsla fyrir 
hverja ferð skipsins, þar sem taldar væru upp allar hafnir, sem skipið hefði 
komið á, og skýrt frá, hve miklar vörur hefðu verið teknar úr skipinu eða látnar 
i það á hverjum stað. Utan frá höfnunum kæmu þá að eins skýrslur um útlend



flutningaskip, sem kæmu þangað með farma af timbri, kolum, salti o. fl. eða 
tækju farma af fiski o. fl. og ætti síður að vera bætta á, að þau féllu undan. 
Með þessu ætti þá að vera trvggt, að upplýsingar fengjust um flutningamagnið 
á hinar ýmsu hafnir landsins, og girt fvrir, að sumar hafnir yrðu alveg út undan 
vegna ónógra upplýsinga. Þar sem gert er ráð fvrir, að sérstök skýrsla sé gerð 
fyrir hverja ferð, þá ættu þessar upplýsingar lika að geta fengizt fyr heldur en 
eftir hinum árlegu skrám frá höfnunum.

Hagstofan bjó til eyðublöð fvrir áætlunarskipin, samkvæmt þvi sem að 
íraman er sagt, en jafnframt var bætt við nokkrum upplýsingum um tölu far- 
þega, sem einnig væri mjög æskilegt að hafa nokkrar upplýsingar um. Hag- 
stofan sneri sér síðan til afgreiðslna skipanna með ósk um, að eyðublöðin ýrðu 
útfyllt jafnóðum fyrir hverja ferð og send síðan hagstofunni. Afgreiðslur eim- 
skipafélags íslands og skipaútgerðar ríkisins tóku vel í þetta mál. Töldu þær að 
vísu nokkrum vandkvæðum bundið að koma þessari skýrslugerð á í fvrstu, en 
þær viðurkenndu nytsemi hennar og hétu að beita sér fvrir þvi, að skýrslugerð 
í þessu formi yrði tekin upp á skipunum. Aftur á móti færðist sameinaða gufu- 
skipafélagið undan að gera slíkar skýrslur, þar sem ekki væri lagaskylda til þess 
og skýrslurnar væru of nærgöngular. Afgreiðsla Bergenska gufskipafélags- 
ins tók i fyrstu vel í þessa málaleitun, en er kunnugt varð um afstöðu samein- 
aða félagsins til hennar, dró liún aftur að sér höndina.

Það verður með engu móti séð, að skýrslur þær, sem hér eru ráðgerðar, 
séu neitt nærgöngular gagnvart útgerðarfélögum skipanna. Það er ekkert levnd- 
armál, hve mikið skipin leggja á land eða taka af vörum á hverri höfn, eða 
hversu marga farþega þau flytja, og það virðist ekki nema sanngjörn krafa til 
þeirra, að þau upplýsi það á þann liátt, sem ætla má, að sé einfaldastur og 
brotaminnstur, enda munu hér ekki meiri skýrslur krafðar af þeim heldur en 
annarstaðar tíðkast. Frá þvi sjónarmiði virðist ekkert því til fyrirstöðu, að 
þeim sé gert að skvldu að gera slíkar skýrslur. Og þar sem líkindi eru til þess 
að þær mundu verða til þess að veita ábyggilegar upplýsingar um vöruflutn- 
ingsmagn, þá virðist rétt að lögleiða skvldu til slíkrar skýrslugerðar, því að án 
þess getur hún ekki orðið framkvæmd.


